MINUTI

KAMRA TAD-DEPUTATI

KUMITAT PERMANENTI DWAR L-AMBJENT U L-IPPJANAR TAL-IŻVILUPP 

IT-TLETTAX-IL PARLAMENT

LAQGĦA NRU 19

L-Erbgħa, 9 t’Ottubru 2019.

l-Kumitat Permanenti dwar l-Ambjent u l-Ippjanar tal-Iżvilupp iltaqa’ fil-Parlament, il-Belt Valletta, fil-4:50 p.m. 

L-Onor. Alex Muscat, Chairman tal-Kumitat, ippreseda.

PREŻENTI

L-Onor. Jason Azzopardi; u l-Onor. Clint Camilleri (Segretarju Parlamentari għall-Biedja, Sajd u Drittijiet tal-Annimali) kienu preżenti.
  
Kien hemm preżenti wkoll, u ħadu sehem fid-diskussjoni, l-Onor. Josè Herrera, Ministru għall-Ambjent, Żvilupp Sostenibbli u Tibdil fil-Klima, u l-Onor. Toni Bezzina.
 
TALBA

L-Iskrivana tal-Kumitat qalet it-talba.  

MINUTI

Il-Minuti tal-Laqgħa Nru 18, li saret fit-12 t’Awwissu 2019, ġew konfermati. 

KORRISPONDENZA

· Email datata 18 ta’ Settembru 2019 mibgħuta minn Dr. Claire Bonello, f’isem Futur Ambjent Wieħed u numru ta’ NGOs oħrajn, li fiha wriet il-concern tagħha dwar it-timing tal-laqgħa tal-Kumitat dwar Ta’ Qali Action Plan, flimkien mar-risposta taċ-Chairman tal-Kumitat għall-istess email u li hija datata 20 ta’ Settembru 2019. (Dok. 68); u

· Ruling tal-Ispeaker mogħti fis-Seduta Nru 250 tas-7 t’Ottubru 2019 fuq talba li kien għamel l-Onor. Jason Azzopardi fil-Laqgħa Nru 18 tal-Kumitat. (Dok. 69)

Fid-dawl tar-ruling mogħti mill-Ispeaker, l-Onor. Jason Azzopardi ssuġġerixxa li l-Kumitat għandu jsib mod kif jiddiskuti suġġetti ta’ natura ambjentali, minbarra dak li titressaq mozzjoni fil-Plenarja, biex b’hekk ikun jista’ jiġi osservat l-ispirtu tal-liġi u mhux biss il-kelma tal-liġi, u biex il-Kumitat ma jispiċċax biss rubber stamp u jmut mewta naturali. 

Il-Ministru Herrera qal li filwaqt li jifhem is-sensittività u l-portata tas-suġġett jaħseb li wasal iż-żmien li jekk xi Membru tal-Oppożizzjoni jkun jixtieq li jiġi dibattut xi suġġett partikolari li proċeduralment ma jkunx jista’ jitqiegħed fuq l-aġenda mingħajr il-kunsens tal-Kamra, javviċina lill-Ministeru tiegħu u hu jkun jista’ jagħmel rappreżentazzjonijiet maċ-Chairman tal-Kumitat b’mod informali u kordjali ħalli b’hekk ikun jista’ jiġi akkomodat kulħadd.


2019 PARTIAL REVIEW OF THE TA’ QALI ACTION PLAN (2006) (Dok. 70)

Il-Perit Joseph Scalpello, Assistent Direttur fl-Awtorità tal-Ippjanar, ta preżentazzjoni dwar is-suġġett (Dok. 71).

Wara diskussjoni li fiha, minbarra l-Membri tal-Kumitat, ħadu sehem is-Sur Johann Buttigieg, Chairman Eżekuttiv tal-Awtorità tal-Ippjanar; u l-Perit Michelle Piccinino, Direttur fl-Awtorità għall-Ambjent u r-Riżorsi, il-Kumitat għamel dawn  ir-rakkmandazzjonijiet:

·  Minimu ta’ 5 metri, mit-13-il metru proposti għar-ring road, għandhom ikunu ddedikati għal-landscaping; u li 
· l-parti triangolari ta’ ħdejn il-parti mmarkata bir-roża fuq il-pjanta tas-sit kif ippreżentanta mill-Awtorità tal-Ippjanar għandha tiġi kkunsidrata għal public open space b’mod speċifiku biex tintuża bħala parkeġġ pubbliku.

Il-Kumitat temm id-diskussjoni dwar dan is-suġġett f’dan l-istadju.

Fis-6:04 p.m. iċ-Chairman aġġorna l-Kumitat għat-Tnejn, 28 t’Ottubru 2019 fl-4:00 p.m. b’din l-aġenda: 

1. Konferma tal-Minuti; u
2. Policy Guidance for Fuel Stations Phase 3.

